
Abstrak
Tajuk Desertasi ini adalah “Metod al-Baghdadi dan Metod Igra’’ Dalam
Pembelajaran al-Quran Dalam Kalangan Kanak-kanak Di Malaysia, Satu Analisis”,
Kajian ini mendedahkan dua metod atau teknik belajar membaca al-Quran telahpun
diguna pakai di dalam sistem pendidikan al-Quran di Malaysia yang kebanyakannya
bertujuan mempermudahkan serta memahirkan setiap individu Muslim untuk
membaca al-Quran dengan baik. Kajian ini berasaskan tiga persoalan yang menjawab
kepada Objektif : Pertamanya; Mengenalpasti Metod al-Baghdadi dan Metod Igra’
dari pelbagai metod. Keduanya; Menjelaskan peringkat-peringkat dan metod
pengajaran yang diguna pakai dalam Metod al-Baghdadi dan Metod Iqra’. Ketiganya;
Mengkaji kelebihan dan kekurangan yang terdapat di dalam Metod al-Baghdadi dan
Metod Iqra’. Dan Penulis menggunakan metodologi penyelidikan jenis deskriptif
analisis, dengan merujuk kepada sumber-sumber, rujukan dan artikel yang terhasil
dari analisis, persepsi dan kritikan responden. Dan deﬁéan terhasilnya penyelidikan
ini mampu untuk menyumbang kepada kaji rintis dan kajian lanjutan bagi
menerangkan metod-metod atau cara-cara dan yang terbaik untuk mengajar Al-Quran
dan disiarkan dalam masyarakat kita. Penulis telah membuat kesimpulan bahawa
kajian dan penemuan tentang kaedah pembelajaran Al-Quran yang digunapakai di
Malaysia berbeza-beza, memerlukan jalinan kaedah atau gabungan metod dari metod
traditional dan moden, di antara kedua-dua kaedah metod pembelajaran Al-Quran,
yang mempunyai kelebihan dan kekuatan antara lain berupaya memberikan
kemahiran-kemahiran tertentu seperti, mampu membaca dengan pantas dalam waktu
yang amat singkat, mampu mengenal huruf, baris dengan tepat serta mampu
menyebut menepati sasarannya serta mapu menghafaz surah-surah tertentu dengan

mudah tanpa tekanan, di samping mengenengahkan kelemahan dan kekurangan untuk




dibuat penambahbaikan. Pada akhir kajian ini, penyelidik mencadangkan dan perlu
mencari satu metod yang sesuai bagi menggabungkan antara pendidikan kontemporari
dengan pendidikan traditional ke arah pemantapan pembacaan al-Quran yang lebih
jitu dan berkesan sekaligus membasmi permasalahan ketidakmampuan menguasai

bacaan al-Quran di peringkat kanak-kanak lagi. Segala puji bagi Allah Tuhan semesta
Alam.

